
Bataio ezkontzak Aiherra, Izturitz eta Lekuinen 1792tik 1802 arte. 1820an Euskal Herriko
parrokia guzietan kaier berezi bat bete zen Iraultza denboran, 10 urtez, elizak hetsirik egon zire-
larik, egin bataio eta ezkontzetaz. Hor ikusten da zein ziren gordezka ari izan ziren apezak zein
etxetan ibiltzen ziren, zer adinetan bataiatzen zituzten haurrak.

Giltza-Hitzak: Iraultza. Apezik ez. Bataio. Aiherra. Donamartiri. Luzaide. Izturitz.

Baptêmes et mariages à Aiherra, Isturitze et Lekuine de 1792 à 1802. En 1820, dans tou-
tes les paroisses d’Euskal Herria, il existait un cahier spécial dans lequel ont notait tous les
baptêmes et les mariages célébrés durant les 10 ans de la Révolution pendant laquelle les égli-
ses restèrent fermées. On peut y voir quels étaient les curés qui exerçaient en cachette, dans
quelles maisons ils se réunissaient et à quel âge ils baptisaient les enfants.

Mots Clés: Révolution. Sans curés. Baptême. Aiherra. Donamartiri. Luzaide. Isturitze.

Bautizos y matrimonios en Aiherra, Isturitze y Lekuine de 1792 a 1802. En 1820 en todas
las parroquias de Euskal Herria se rellenó un cuaderno especial con los bautizos y matrimonios
habidos durante los 10 años de la Revolución en que las iglesias permanecieron cerradas. En
ellos se puede ver quiénes fueron los curas que ejercieron a escondidas, en qué casas se reu-
nían y a qué edad bautizaban a los niños.

Palabras Clave: Revolución. Sin curas. Bautizo. Aiherra. Donamartiri. Luzaide. Isturitze.

———————————

* Apezetxea. F-64240 Aiherra / Ayerre.

Duela 100 urte hil den Haristoy, interesatu zitzaion Frantziako Iraultza
denboran hemen gertatu zenari. Haren ohoretan iduritu zaiku sail bera lan-
tzea egokia zela. 

Eskutan izan ditugu, Iraultza denboran egin bataio eta ezkontzekin, apez-
pikuaren manuz, 1822an beteak izan diren kaierrak (Aiherra, Donamartiri),
Iraultza ondoan betea izan den Izturitzeko lehena. Bai eta Luzaiden egin Ipa-
rraldeko haurren bataioena.

1790 ondarrean, apez eta apezpikueri galdatua izan zitzaien Frantziako
konstituzioari zin egitea. Eta hori Erromak debekatu zuen. Lapurdiko 180
apezetarik 26ek zuten bakarrik zin egin Uztaritzeko Direktorioak Pabera idatzi
txosten baten arabera. Emeki emeki zin egin ez zuten apez eta apezpiku
guziek lekuak hustu zituzten. Azkenek 1792ko agorril ondarrean, orduan
zituzten 150 bat apez eta apezpiku hil Parisen, Karmetako komentuan, ez
zutelakotz zin egin nahi izan. Horietan Frantses d’Ardan Ixturiztarra. 

Gero, hamar bat urtez ez da apezik izan eliza gehietan. Zin egina zutenak
guti ziren eta batzuk apezgoa utzi zuten eta besteak ere debekatuak izan
ziren 1793an. Elizak, armadaren zalditegi eta belartegi bilakatu ziren, gerla
izan baitzen hemen Espainiaren kontra, 90.000 soldadorekin.

Aferak berriz pikoan jartzen hasi ziren Napoleonek konkordatua izenpetu
zuelarik Aita sainduarekin, 1801 inguruan beraz. Artetik erraiteko, konkorda-
tu horrek apezeri eskatzen zien konstituzioari zin egitea, hain zuzen Iraultza
denboran gain gainetik debekatua izan zena! Apezpikuak gobernamenduak
izendatzen zituen. Iraultza antzin berriz erregeak! Iraultza denboran girixtino-
ek zutelarik hautua egin behar, Erromak ez zuen onartu!

Erromari obeditu zuten apezpikuetarik baitziren oraino bizi Konkordatua
izenpetua izan zelarik, baztertuak izan ziren, Iraultzalariek izendatuak aldiz
kargutan egon: Saurine, Landesetako eta gure departamenduko apezpiku ofi-
zial zin egileak Estrasburgora izan zuen aintzinamendua.

Mandoa sal eta astoa eros izan zen beraz. Balio baitzuen hoinbeste
sofriaraztea jenden!

Hola iraun du Combes minixtroa arte, Eliza eta Estadoaren arteko loturak
hautsi arte. Bainan orai ere Gobernamenduak bere hitza badu erraiteko apez-
piku berri bat izendatzen denean. Frantziako Lehendakaria framazona eta
poligama zelarik Mitterand bezela, bere ikusmoldeaz kondu atxikitzen zen,
bainan ez apez eta girixtinoek nahi zutenaz! 

2002an Baionako komertzaildegian René Rémond historilariak erran due-
naz, Apezpiku berri bat izendatu aintzin, izena jakin aratzen zaio gobernamen-
duari. Honi gustatzen ez bazaio erraten du… eta Eliza ez da gobernuaren
kontra joaiten, ez baitzaio balio horren gatik gobernuarekin makurtzea. Hor
ziren diosesako kargudun handienak eta nehork ez du deus erran ateraldi
horren gezurtzatzeko. Egia ditake beraz. Gure apezpikuak Gobernuen gustu-
koak dira beraz. 

Bainan itzul gaiten gure iraultzarat. 10 urte horietan apez andana bat hil
zen, 10 urtez hiltzen ohi dena baino gehiago, bizi gogorra izan baitzuten...
Seminarioak hetsiak izanez ez zen apez berririk izan eta apez eskas handia
izan zen urte zenbeitez.

Hamar urtez apezak debekatuak izan ziren. Batzu hemen berean gelditu
ziren gordezka. Beste batzu mugaren haizoblian eman, itzuli bat egiten zutela
artetan beren parropiara kontrabandan. 

Bataio eta ezkontzak egiten zituzten gordezka etxetan. Eta gordezka egin
bataio eta ezkontza horientzat zituzten paperrak egin 1822an. Kaier horietan
ez dira ekarriak eginak izan diren guziak. Bakarrik oraino bizi ziren jendee-
nak, eta hemen bizi baziren.

AIHERRAKO BATAIOAK

Aiherrako kaierra, Martin Londaitz, Londaitzjauregiko apezak egina da.
Honela hasten da:

1793. Registre contenant les baptêmes des enfants nés dans la commune
d’Ayherre en l’an 1793, constatés par des enquêtes faites d’après l’ordonnace
de Mgr l’évêque de bayonne du 1°.....1821. 

Hona ageri horietarik bat:

L’an mil huit cent vingt deux et le quatre du mois de janvier devant nous prê-
tre dessnt d’ayherre soussigné ont comparu dominique d’ardan et catherine d’it-
hurbide mari eta femme, propriétaires de la maison d’auchotégui de cette
commune lesquels ont attesté avec serment avoir fait baptiser en leur propre
présence dans la maison d’uhalde Etcheverria d’hasparren bernard d’ardan leur
fils né le 27 octobre 1794 et baptisé le 15 avril 1796 par feu dublanc prêtre de
cambo. que l’enfant fut tenu au baptême par arnaud sallaberri et catherine haris-
toy chefs de la même maison d’uhalde Etcheverri du même lieu d’hasparren.
d’après ces témoignages et la connaissance que nous avons que ces personnes
sont vraiment chrétiennes, dignes de foi et de toute probité, nous jugeons en
notre conscience que le baptême dont il s’agit doit être considéré comme certain
et valide en foi de quoi nous avons signé avec le père et non la mère ni le fils
pour ne savoir le faire.

Lekukoak ikusten zituen apezak, zin egiten zuten, haurra noiz eta non
sortua zen erraten, non, noiz eta nork bataiatua, Gauzarik interesanteenak:
jakiten dugu zein diren bataioak egiten ziren etxeak (hemen Hazparne Uhalde
Etxeberria), zein apez zen gordeka ari (Hemen Dublanc Kanboarra), zer adine-
tan bataiatuak ziren haurrak (hemen 18 hilabete ditu), eta nor igortzen zuten
aita amek beren haurrarekin (hemen aita amak berak izan ziren haurrarekin).
Gehienetan gazaita eta gazama. Batzutan sehia eta bekan, aita amak berak,
haurrak adin bat baldin bazuen hemen bezela.

Eskutan izan dugu ere Donamartiriko kaierra, Garra Salagoiti apezak egina.
Donamartirin ezkontzen kaierra ere bada. Zoritxarrez apezen izenak emanak

badira, ez du erraten non egina den bataioa, ez zein etxetan den ez eta herrian
berean ala beste nonbeit. Adina ere biziki bekan baizik ez du ematen. 

Orotara 95 bataio baditugu Aiherran 1792ko agorriletik eta 1802ko uztai-
la arte. Heldu da urtean 9 haur, doblea baino gehiago sortu zelarik. Bainan
handik eta 20 edo 30 urteren buruan egina da ikerketa, batzu hil ondoan,
beste batzu herritik joan eta.

Donamartirin 115 bataio 1793ko otsailetik eta 1800rat. Kaierra 1808
arte doa, bainan 1801ko otsailaren 4-tik harat, bataio guziak Garra Salagoi-
tik eginak dira. Herrira itzulia zen eta ez zen gehiago gordeka ari: ez zuten
guretzat interesik, egun horretan gelditu gara.

Apezak

Aiherrako haurren bataio horiek hona nork egin zituen:

– Bastidako elizan, 15 haur. Apezaren izena ez du ematen Londaitzek, bai-
nan beti “le curé constitutionnel”. Haristoyen arabera Bastidako apez ofizial
izan ziren lehenik Bernard Bergeyre Arthezekoa. Hau Garruzera joan zen eta
apezgoa utzi gero. Honen ordain jin zen Aiherratik Vincent Pouchain Rebenac-
ekoa. Bide nabar ikasten dugu Aiherran ere izan zela apez zin egilea. Eta Ber-
geyrekin betan bazen, iduriz, Castagnet Bastidarra, bere herrian beraz.

1793,4,5,6,7an eginak dira Bastidan Aiherrako haur horien bataioak.
Beraz 5 urte horietan izan da Bastidan apez ofiziala, gehienetan 1793an
desagertu zirelarik. Harat joaiten zirenak, ñiñiak ziren, salbu bat: 93.09.13
sortua eta 94.05.12 bataiatua. 

Beste bi apez ofizial ere kausitu ditugu. Bat Hazparneko erretora, D’Ibas-

son. Bi bataio egin ditu, bat Hazparneko elizan, bestea Lekuinekoan. 

– Hirugarrena Pez edo Pees Amikuztarra. Aiherrako bataio bat baizik ez du
egin, 6 hilabeteko haur batena, Izturitzeko elizan. Landaitzek ez du ematen zin
egina duenik, harritzeko baita. Aldiz, Donamaritirikoan bi aldiz “jureur” eta
beste bi aldiz “intru” ekarria da. 4 Donamartiritar baditu bataiatuak. Non? 

Laugarren zin egile bat ere bada, nahiz ez duten salatzen, hau da Pierre

Harispe, 1793ko agorrilean Iholdiko erretor izendatua eta apezgoa utzi zuena
bi urte berantago. Donamartiriko bi haur bataiatu zituen, hain segur Iholdiko
elizan.

– Zin egin ez zutenetan lehenik, Martin Londaitz bera. Bederatzi bataio
egin ditu Aiherran 1792, 3, 7 eta 1800an. 10 Donamartirin 1794, 5, 6 eta
7an. Nolaz ez Aihertarrik 94,95, 96an, Donamartirin gaindi badabilalarik urte
horietan? 1798 eta 99an ez zitekeen hemen, nehor ez baitu nihon bataiatu ez
ezkondu urte horietan. Bataiatu duelarik ere, pasaian baizik ez zitekeen, bes-
tenaz ez zen hoinbeste Aihertar kanpora joanen bere haurraren bataiatzera. 

Beretzat ekartzen du “prêtre dûment autorisé” gehienetan eta behin “par
moi prêtre catholique approuvé par l’autorité supérieure”. Normalki ez baitu
ematen beretzat zein etxetan egin duen bataioa, aldi honetan bai. Bernatene-
an egina dela eta haurra aitak bataiatua zuela jadanik “pour raison des cir-
constances du temps”.

Horrek erran nahi duke aitak ez zuela hil zorian zelakotz bataiatu bere
haurra, bainan apezik ez zelakotz. Bestalde ere baitira hil zorian aita amek
bataiatuak, “danger de mort” aipatzen du. Aldi honetan Diharce barberoak
berak bataiatu zukeen bere haurra. Londaitzek, berriz bataiatu zuen baldintza
pean, familiak bataiatu haur guziekin egiten zuen bezela.. Ontsalaz, bataia-
tzaleak egin ez dituen parteak ditu apezak egin behar horrelakoetan, uraren
ixurtzeaz kanpo besteak, bainan ez du berriz ura ixuri behar eta idatzen due-
larik “j’ai baptisé” iduri luke ura ixuri duela. Ikusiko dugu Luzaiden ez zela
hola pasatzen. 

Aitortu behar dut gauza batek harritu nauela: Bernateneko kasu honetan
baizik ez dutala ikusi, hil zoriaz kanpo, haur bat bere familiak bataiatua, zen-
beit aldiz urteak egon direlarik apez baten beha eta dakigularik 10 haurreta-
rik 4, bost urteak gabe hiltzen zirela garai haietan.

Bernateneko bataio ageria aintzin ohar hau: “l’an mil huit cent vingt deux
et le quatorze du mois de janvier a été transféré l’acte de baptême de jeanne-
tte diharce à ce registre ainsi qu’il suit, et celui de magdeleine sa soeur.”
Bataioak egin zituelarik ageri bat eman zion beraz aitari. Magdeleine bataiatu
zuen sortu eta biharamunean.

Berak egin zuen 75. bataioetan irakurtzen dugu: Cet acte a été transféré
dans ce cayer comme plusieurs autres qu’on pourra trouver ailleurs. Horrek
konfirmatzen du ageri bat ematen zuela haurra bataiatzean

Etxe berean beste haur bat bataiatu baitzuen D’artaguiette apezak hona
zer irakur ditakeen “l’avoir fait baptiser en sa propre présence et celle de
toute sa famille”. Familia osoa etxean bildua, zenbeit barrandan, bazitekeen
kartsutasun bataio horretan.

– Martin d’Artaguiette sortzez Makearra, Lekuineko erretor Iraultza ain-
tzin eta ondoan. Haristoyek uste zuen mugaz bestaldean egona zela. Bere
herritarren ikustera etorri da beraz gutienez 3 aldiz. 

Aiherrako hiru bataio egin ditu: biga Bernatenian beraz, beste bat Lekui-
ne Bidarteberrian, Arraiduagerreko haur batena. Bataioa horiek 95, 97,
99an. Lehena elizan berean egin zuen, harritzeko baita jakinez 1795an zela,
eta ez zela arralleriarik orduan. 

– Gratian d’Arraidu. 1730an sortua Gerezietan. Sei Makearrek salatu
zuten ez zuela zin egina eta preso eraman zuten Pabera. 1794an libratu
zuten, hain segur bere adina gatik: 64 urte zituen eta garai haietan adin hor-
tan zaharra zen. Hor berean gelditu zen ixilean eta apez lana egin gordezka.

Gaur ez da Bortheyru Etxeberrirrik, bainan Bortheirua. Etxe horretako ate gai-
nean harrian xixelkatua da: fait par Darraidou l’an 1788”. Etxea orduan berri-
tua eta holakoetan askotan ikusten da paperretan “la maison neuve de...”.
Hortarik, Arraidu “Etxeberria”. 18 Aihetar ibili dira etxe horretan beren hau-
rrarekin. Bainan kanpora ere ateratzen zen. Hazparne Jauregian bataiatu du
behin Aihertar bat. Azpimarratu behar da urterik gogorrenetan ari izan dela
gehienik lanean: 1793, 4 eta 5an.

14 Donamartiritar bataiatu ditu ere 1794, 5 eta 6an, bainan ez dakigu nun.

Jean Dublanc Kanboarra zen. Zin egin zuen behin, bainan berehala gibe-
lerat egin publikoki: apez ofizial bezela, bere lehen paga ez zuen behin ere
hunki. Bere etxean meza emateko denak prest ziren batez, polizia sartu zen.
Apeza eskapatu zen bainan aita eraman zuten eta lepoa moztu zioten Paben.
Bere ama, Landesetara deportatua izan zen.

Hazparne Uhaldetxeberrian bataiatu ditu 14 Aihertar, biga Haxategian eta
bat Hoditegizaharrian (Oraiko seroren etxean). Donamartin bi bataio egin ditu
ere bainan ez dakigu nun. Bai eta bi ezkontza.

Mixel Behola sortzez Senpertarra, Luhusoko erretor zen Iraultza hasi zela-
rik, Martin anaia zuelarik bikario. Mixel hemen berean gelditu zen behin, zin
egina zuten apezak eskas izanez. Gero joan zen mugaz bestaldera. Bainan
artetan alde honetara pasatzen zen. Aihertar bat bataiatu du Makean
1797an eta 11 Donamartiritar 1793, 94 eta gero 97, 8, 9 eta 1800an.
Ezkontza bat ere egin du

Arnaud Duhart Beskoiztarrak Aiherrako haur bat bataiatu du Lekorne
Harretxian.

Ainitz Etcheverry eta Etcheberry bazen. Hiru anaia baziren Larresorokoak.
Hauetarik bat Martin Etcheverry ditake Hazparne Haxategian Aihertar bat
bataiatu duena, Londaitzek Larresorokoa bezela ekartzen duen bat, Hazpar-
nen bikario baitzen joan aintzin.

18 Donamartiritar bataiatu eta beste 3 ezkondu dituen Etcheberry aldiz,
Armendaritzeko bikario ohia zitekeen. Haristoyen arabera, Behasiko otharretan
eraikia zuen ttattolan bizi zen eta hor bataiatzen eta ezkontzen jendeak. Eri bat
bazelarik, orgekin heldu zitzaizkion biderdi eta abarrez estalagirik erematen
eriaren etxera. Denbora pasa, zurezko uztaiak egiten zituen ardi eta behien joa-
rentzat. 1796ko abendoan agertzen da lehen aldikotz gure paperretan.

Bertrand Léon Satharitz Izturiztarra, Meharineko erretor zen Iraultza ain-
tzin eta Aiherrako haur bat bataiatu du 1793an. Hiru Donamartiritar berriz
1792-3an.

1793an, Aihertar bat Izturitzeko elizan bataiatu duen Sokobi kaputxinoa
ere Izturiztarra zitekeen: Etxebeherera joan ziren honen ontasunen berri jaki-
teko Isturitzeko herri gizonak 1792an. Isturitzeko elizan egina izatea bataio

hau ez da ezinezkoa, zeren eta herriak ardietsi zuen Donapaleutik, apez zin
egilerik ez zuteno, zina egina ez zuen bat atxikitzea.

Gero aipatuko dugun Etchevers Donibane Lohizundarrak Aihertar bat
bataiatu du 1798an, Sorzabalian, Londaitzen arabera. Nolaz hori, 1797an
hasia zenaz geroz Isturitzeko elizan bataiatzen gero ikusiko dugun bezela?

Elissalde Hazpandarrak 12 Aihertar bataiatu ditu 1801ko uztailetik harat.
Aiherran, bainan elizan honek ere. Ez zitekeen beraz gordezka ari.

DONAMARTIRIKO BATAIOAK

Jadanik erran bezela, kaier honek ez du erraten non bataiatuak ziren hau-
rrak, ez etxe, ez herri. Kasik sekulan ez du haien adinik aipatzen. Hor baizik
aipatuak ez diren apezak zein diren erranen dugu orai. Salagoity Garra Hele-
tarrak egina da.

Lehenik badugu Garra bat 1793ko 3 bataiorentzat. Salagoity Garra zen
erretor Iraultza etorri zelarik. Hau ote zen? Bizkitartean, 1795 eta 97ko bost
bataioentzat Sallagoity Garra ekartzen du beti eta sekulan ez Garra.

Milafrangako Aguerrek 10 bataio egin ditu 1796tik 99rat. Bainan herri
horretako erretorak Daguerre zuen izena eta preso eman zuten 1791ko urta-
rrilean, apez lagunak akulatu zituelakotz zina ez egitera. Libratua izan ote zen
eta gero hor berean gorde. Zer lotura zeukan, hoin urrundik, Donamartirirekin?

Imbert Donostiriko erretorak haur bat bataiatu zuen 1792ko otsailean.
Kasik apez guziak hemen ziren oraino, bainan Donamartirikoa joana zitekeen
zeren eta hilabete berean herri horretako ezkontza bat ere badugu Luzaiden. 

Pierre Haristoyek 6 bataio egin ditu. Sortzez Donamartiritarra, 34 urtetan
apeztu zen ezkondu eta alargundu ondoan. Aiherran kasu bera bazen: Pia-
rres Larzabal ezkondu zen Izturitz Sorzabalera, alargundu, teologia Tolosan
ikasi eta apeztu. Hirugarren bat Donamartirin: Londaitz notarioaren paperre-
tan, 1788an aipu da Izabelle Harriague, Dominique Harriague Donamartiriko
Erretoraren alaba, aitak ondoko egina.

DONAMARTIRIKO EZKONTZAK

Ezkontzentzat ere lan bera egin zuen Garra Salagoitik. 1792tik 1800 arte
27 ezkontza kondatu ditugu. Izen berriak agertzen dira.

Pierre Delgue Ortzaiztarra, Jatsuko erretor zen Iraultza etorri zelarik.
Lehoina bezen azkarra zelako fama zuen Haristoyen arabera. Irisarriko bataio
kaier batek dio, Armendaritz, Iholdi, Heleta, Irisarri, Landibar, Larzabal, Ainhi-
za, Gamarte, Buzunaritz, Ortzaiz, Suhuskune, Izpura, Jatsu eta Baigorrin gain-
di ibili zela bere apez lana egiteko 1796tik harat. Donamartiritar eta

Donostiritar baten ezkontza egin zuen 1799an, auzo herri horietarik batetan
pasatzean, dudarik gabe.

Jan Battitt Ississari Lekondarrak 3 ezkontza egin ditu 1797 eta 98an.
Hau ere famatua da. Ixilean gelditua hemen, Mespoulet bere herriko erretor
zin egileak saldu omen zuen. Jandarmek Zabaltzan gelditu 1799ko apirilean.
Hain ziren kontent non Atizaneko ostatuan pausu bat egin baitzuten beren
balentriaren ohoratzeko merezi zuen bezela. 

Arte hortan Lekondarrak bildu Martirren Ordokian, Heleta eta Lekorneren
mugan. Jandarmak horrara heltzearekin tiroka atakatu zituzten. Bi jandarma
serioski kolpatu, zaldi bat hil, beste bi kolpatu eta apeza libratu.

Gero Lekorne auzitan izan zen Paben eta 6.000 libera pagatzera konde-
natua, 1000 afitxa, auzia eta abokat fresak bestalde.

Horrek erakusten dauku 1799an oraino bazterrak minbera zirela lekuka
bederen, beste batzutan normalizatuak zirelarik.

Saubidet bat aurkitzen da 1794ko ezkontza batetan. Sortzez Aruekoa,
bataioak egin ditu Landibarre Haranburuan, 1794 eta 1796an.

Azkenik aipatu behar dugu hegoaldea. Zenbeit harat joaiten ziren. Oinez
gehienak hain segur. Aihertar batek Luzaiden bataiatu zuen bere haurra Lon-
ditzen arabera. Bainan ez dugu izen hori aurkitu gero aipatzen dugun Luzaide-
ko kaierrean. Donamartiriko bi ezkontza baditugu Zugarramurdin, bedera
Arizkun eta Urdazubin. Luzaiden ari zen Etcheverry-k, bat bataiatu zuen Gar-
zain-en, Elizondotik hurbil. Gauza guti ororen buru kondutan hartzen badugu
250 bat akta badugula. Hemendik urrun zen!

Hitz bat ere haurren adinaz. Gehienetan sortu eta laster igortzen zituz-
ten. Bainan ez zekiketen beti non aurki apeza eta Aiherran badira 21 haur, 6
hilabete eta 4 urteren artean bataiatuak, ainitz baita, hiruetarik bat pasa.
Hortarik ageri da haur baten bataiatzea ez zela hain erretx. 

11 badira kasu horretan Donamartirin, bainan normalean ez baitu adinik
aipatzen ez dakigu horretan mugatzen zenetz.

Bi xifre bururatzeko. Bataioak egin diren 9 etxe kondatu ditugu, oroituz
bataio gehienentzat ez dugula etxearen izenik: Sorzabalia Isturitzen, Bernatenia
Aiherran, Bidarteberria Lekuinen; Borthairua Gerezietan; Harretxia Lekornen;
Jauregia, Haxategia, Hoditegizaharria eta Uhaldebeheria Hazparnen. Eta egun
beltzeenetan, 1800 aintzin bataiatzen edo ezkontzen ari izan diren 20 apez.

ISTURITZEKO KAIERRA

Kaier hau apezpikutegian da. Etchevers Donibane Lohizundar apeza, Istu-
ritzen jarri zen 1797ko agorrilean, 1802ko buruileko 1an Aiherran sartzeko.
227 bataio egin zituen arte horretan. 92 Isturitzekoak, 114 auzo herrietako-

ak eta beste 25 ez dakigu nongoak. Hona xifreak urteka, Isturitz/Auzo herri:
4/3 1797an, 23/30 1798an, 25/38 1799an, 25/27 1800an, 16/7
1801an. Zoritxarrez ez dugu haurren adinik. 

9 egin zituen lehen 5 hilabeteetan, horietarik 4 auzo herrietakoak. Ondo-
ko urtetik, zinezko proosinoa izan zen alde guzietarik. Orotara 31 Aiherratik,
24 Donamartiritik, 18 Oragarretik, 17 Meharinetik, 9 Donostiritik, 6 Armenda-
ritzetik, 5 Amorotzetik, 3 Arrutatik eta bat Donapaleutik. 53 bataio orotara
1798an, 63 1799, 53 1800an, 23 2001an eta 16 2002 hauetarik bat orai-
no Aihertarra zelarik.

Ohar zenbeit bataio horietaz. 1799an Ississary Lekornen gelditu zuten
baino bi urte lehenago goxoan ari zen Etchevers Isturitzen. Gauzak ez dira
denetan abiadura berean aldatu beraz. Bestalde apezik ez zela denetan gar-
biki erakusten dute haur mugimendu horiek.

1801an bazterrak normalisatuxeak direlarik, oraino heldu zaizkio Aiherra,
Oragarre eta Donostiritik Isturitzera.

Gorenean zelarik, egun batez, bost betan Oragarretik, bost etxetarik.
Gogoeta egon naiz, Oragarre eta Isturitz artean baita Otsoerreka, ez ote zen
indarrean izaiteko gune minbera hori pasatzean. Otsoak baitziren oraino!

Bainan Meharinetik 6 heldu zaizkio beste egun batez. Gisa bereko arra-
zoin baten gatik? Sei horietarik 3 familia berekoak: bataiatu gabe geldituak
apez eskasez. 

Bainan gauza harrigarria, Izturitzen berean 5 haur bataiatu ditu egun bere-
an. Ez zenbeit astez herritik falta izan zelakotz, zeren eta hilabete berean beste
bi egin ditu lehenago eta beste bi ondotik. Heldu baita 9 hilabete berean.

LUZAIDEKO KAIERRA

Ikusirik Aihertar bat Luzaiden bataiatua izan zela 1792an, izan gara
Luzaideko parropian eta han irakurtu dugu:

El 25 de abril de 1794 invadieron los republicanos franceses la villa de Val-
carlos cuyos habitantes tuvieron emigrarse abandonando todo y estuvieron emi-
grados hasta principios del año 1796 quienes a la vuelta encontraron todo
incendiado sin esceptuar habitacion alguna

Beste kaier bat hatxeman dugu:

Registro de los niños franceses bautizados en la Iglesia de Valcarlos por mi
Domingo de Echeverry, vicario general administrador del obispado de Bayona,
parroco interino de esta parroquia de Valcarlos. Escrito en frances para usarlo a
francia. Traducido para Valcarlos.

Etcheverryk egin ditu bataioak 1796ko otsailaren 7tik 1799ko urtarrila-
ren ondarra arte. Hiru urtez bataiatu ditu 221 haur. Gero Hazparnera itzuli

ditake bainan haurrek segitzen zuten Luzaidera jiten, ez baitzen berehala
apezik izan denetan. Hona xifreak urteka. 61 bataio 1896an, 32 97an, 50
98an, 78 99an, 49 1800an, 23 1801an, 17 1802an eta 9 1803an, orotara
319 bataio 7 urtez.

Zerk egin duen 97an 32 baizik ez izaitea, 78 izan zirelarik 99an, iduriz
bazterrak kalmatzen ari zirelarik, ez dakit.

111 Arnegikoak, 34 Uhartekoak, 33 Eiheralarrekoak, 30 Lasakoak, 26
Donibanekoak, 16 Izpurakoak, 13na Zaro eta Donazaharrekoak, 11 Azkarate-
koak. Besteak Ahatsa, Ainiza, Aintzile, Aldude, Baigorri, Banka, Bazkazan,
Behorlegi, Buzunaritz, Garruze, Ibar, Iholdi, Iriberri, Irisarri, Irulegi, Larzabal,
Suhuskun, eta Uharte-Hirikoak. Orotara 27 herritakoak, bainan gehienak
Garaztarrak eta bereziki ondoko herrietakoak, erdiak pasa Arnegikoak zirela-
rik. Lasa, Azkarate, Uharte, Donibane, Izpura, Eihalarre, Zaro eta Donazaha-
rrerekin 307tan gira.

Etcheverryren haur horietarik 93 etxen baiataituak izanak ziren apezaren
gana jin aintzin: 80 entzat emaiten du “con condicion”, baldintza pean
bataiatu dituela. Bera ez zen segur etxen ongi bataiatuak izan zirenik. 13ren-
tzat berriz “he supplido”, erran nahi baita uraren ixurtzeaz gaineratiko elizki-
zunak baizik ez dituela egin. Horietarik 7rentzat emaiten du “bautizado en
casa por persona de confianza,” erran nahi baita segur zela bataioa ongi
egina izanan zela. Ez zuen beraz bataioa sistimatikoki berriz egiten, Londai-
tzek Aiherran bezela. 

Gehienetan, sortu eta 8 egun edo gehiagoren buruan heldu zirenak,
etxen bataiatuak izanak ziren.

Pentsatzen dut beste herrietako kaierretan diren bataioentzat ere gehie-
netan etxean berean bataiatuak izanak zirela, apezaren ikustera joan aintzin,
paperrek hala erraten ez badute ere.

Adinari dokionaz, Etcheberryren kaierreko 221etan, 49k aste bat edo
gutiago zuten: 29 Arnegikoetan alabainan hor berean zuten, 7 Lasakoak,
beste hameka Uharte, Irulegi, Zaro, Donibane, Eihalarre ta Donazaharrekoe-
tan. 21tek bazuten astea eta hilabetearen artean, 45ek hilabetea eta urtea-
ren artean, eta 12ik urte batez goiti. 

Beste bi ohar. Sortze horietan aldi bat baizik ez da izan biritxirik eta
beste behin baxterta, bainan aita ezaguna zen. Zinezko baxterta zena ala
aita amak ez ezkonduak apezik ez izanez?

Etxeberrik 3 hilabetez ez du bataiorik egin, 96ko hazarotik eta 97ko
otsailaren 10 arte. Alde honetako herri zenbeitetara jina zitekeen gordeka
lanean aritzera.

Nor zen Domingo Etxeberri, bikario nagusia, Baionako diosesako adminis-
tratzailea, behingo Luzaideko apeza. Baionako bikario nagusia Martin Etxebe-

rri Zaro Iturbideko semea eta Hazparneko erretora zen. Nolaz izenpetzen
zuen Domingo? Familiako paperretan ere ‘Martin’ ekarria da.

Etcheverryk ez du kaierrik egin ezkontzekin. Boulogneko apezpikuak Ale-
maniatik bere girixtinoei idatzi gutun batetan zioen herriko etxean egin ezkon-
tza bali zela, apezik ez bazen. Aita Sainduak 1793ko maiazaren 28an
Luçongo apezpikuari idatzi arazia zion, herrikoetxera joan aintzin bi lekuko
girixtinoren aintzinean behar zutela ezkondu, herriko etxeko hura urrats admi-
nistratibo bat baizik ez zela. (Abbé Haristoy: Lettre pastorale de l’évêque de
Boulogne au Pays Basque. Laserre, Bayonne, 1893. 6. orrialdean)

Gutun horretan berean irakur daiteke apez zin egileen bataioa bali dela...
bainan haiek benedikatu bataio ura bota behar dela! (4. orrialdean)

Holako kaierrak badira apezpikutegian, apezetxeetan eta herriko etxee-
tan. Horien ikertzea ez da ezinezkoa, ordenagailu bat den pundutik eta gaizki
idatzi paperren irakurtzeak lotsatzen ez duenarentzat.

Dokumentu bezela ematen ditugu eskutan izan ditugun lau kaierrak. Ez
ditugu kopiatu ziren bezela. Donamartiri eta Aiherraren kasuan lehentasuna
eman diogu bataioa egin duen apezari, apezen izenak baititugu. Luzaide eta
Izturitzeren kasuan apeza beti bera izanez, haurren sorterriari eman diogu
lehentasuna.

Lehen zutabean, bataioaren zenbakia kaierrean, bigarrenean, non egin
den bataioa, hirugarrenean bataio eguna eta sorteguna badelarik, laugarre-
nean haurraren izena, bosgarrenean aitarena, seigarrenean amarena, zazpi-
garrenean haurra sortu den etxea, zortzigarrenean nork ekarri duen haurra
bataiora. 

